
Wittenberg, 29. Maj 1559.
Dr. Georg Maior til Mogens Gyldenstjerne.

Han har optaget Frans Gyldenstjerne i sit Hus, da Philip Melanchton ikke havde Plads til ham.

Gottes gnade durch Jesum Christum, vnsern Heiland, sampt meinen willigen dinsten zuuor. Ernvester
gestrenger großgunstiger herr vnd forderer. Nach dem lost Sturtzkopff buchfurer widerumb in das lobliche
kunnigreich Dennemarck vorreiset, hab ich nicht vnterlassen sollen e. g. von wegen Francisci, eures sons,
gelegenheits. 611 zuuorstendigen. Nemlich nach dem der erwirdige vnd hochgelarte herr Philippus
Melanchton in seinem haus vnd am tisch nicht raum gehabt Franciscum e. e. v. son anzunemen, hatt er mich
gebeten den selbigen mit tisch vnd wonung vnd einem præceptore zuuorsehen, welches ich dann e. e. v.
zugefallen willig gethan vnd demselbigen einem gelerten, zuchtigen vnd erlichen magistro, wie e. e. v. auß
seinen schriften hiebeyligend zuersehen, beuolen, vnter welches disciplin vnd institution gedachter herr
Philippus zwen polnische vnd schlesischen, alle drey freyherrn, auch gethan, welche mit wonung vnd tisch
auch in meinem hauß von mir vorsehen werden. Vnd dieweil sie in erlicher vnd gottfurchtiger zucht vnd
disciplin erhalten werden, vorhoffe ich, das Franciscus neben ihnen sonderlichen nutz vnd frucht durch
Gottes hulff schaffen werde. Vnd das solches diesser fuglicher geschehe, hab ich diese vorsehung gethan
das Franciscus allein bey dem magistro seine stuben vnd kammer vnuorhindert von den andern haben solle,
will auch neben dem magistro allen muglichen vleis furwenden, das Franciscus zu Gottes forcht, tugend vnd
aller erbarkeit vnd zunemen in den studijs solle gehalten werden, welches alles ich e. e. v. vnd g. dinstlicher
vnd guter meinung, damit e. e. v., wie Franciscus versorget, wissenschaft haben mocht, habe wollen
vormelden. Weis auch e. e. v. nicht zuuorbergen, das ich von Jost Sturtzkopff, dem buchfurer, neunzig taler
empfangen, welche zu des Francisci notturfft sollen gereicht vnd dauon e. e. v. geburliche rechnung zu
seiner zeit vberschicht werden, wie e. e. v. solches auch auß meiner quittantz, welche ich dem Sturtzkopff
vberantwort, vernemen werden, vnd e. e. v. zu dinen bin ich zu ider zeit willig.

Geben zu Wittenberg 29. maij, an welchem tag vor 106 jaren Mahomet, der sibende turkische keiser, dies.
612weitberumbte stat Constantinopel eingenomen vnd erobert, anno domini 1559.

E. e. v.
williger
Georgius Maior
doctor.

(Bagpaa: Spor af Seglet, Udskriften og Mogens Gyldenstjernes og en anden Paaskrift:)

[Dem ge]strengen vnd eernvesten herrn [Magnujs Gyldenstern, r[ittern], koniglich[er] maiestat zu
Dennemargk s[tat]halter vnd mei[nem] gu[nstigen herrn] vnd forderer.

Dochter Major.

Tyske sende breffue.

Tr.: Ny Kirkehist. Saml. IV, 86 f.

